
O Synod Committee peng hrang hrang an thu

Synod Inkhawmpui atana Synod Committee peng hrang hrangte inruahman lawkna Committee chu Oct.
19, 2020 (Thawhtanni) atang khan neih tan a ni.

Oct. 19, 2020 (Thawhtanni) khan Synod Pension & Provident Fund Board committee an thu a, Meeting
hi Rev. R. Lalchangliana, Synod Moderator-in a kaihruai a, Meeting-ah hian Secretary report leh
Treasurer report te ngaihthlak a nih hnuah Synod inkhawmpuia report tur, Secretary-in a buatsaih te
ngaihthlaka sawiho a ni.

Oct. 20, 2020 (Thawhlehni) khan PRESCOM Board an thu a, Oct. 21, 2020 (Nilaini) khan Sunday
School Committee an thu a, Oct. 22 & 23 hian Mission Board Committee an thu leh a ni. Synod
committee peng hrang hrang te Oct. 26 - 30, 2020 chhungin an thu leh ang a, Oct. 26, 2020-ah
Theological Education Board, Oct. 27, 2020 -ah Hospital Board, Oct. 28, 2020 -ah Pastoral Committee,
Oct. 29, 2020 -ah SEC Emergency meeting leh Oct. 30, 2020-ah SL&PB an thu ang.

Sikulpui hawnna inkhawm

Mizoram sorkar-in Mizoram Synod hnena a hlan tak Sikulpui, Mission Venga mi chu Oct. 16, 2020
(Zirtawpni) khan a hawnna inkhawm buatsaih a ni a, Synod moderator Rev. R Lalchangliana'n hawngin,
School Education minister Lalchhandama Ralte-in a hmanpui.

Sikulpui hawnna inkhawm hi Rev. K. Lalrinmawia, Executive Secretary incharge Education-in a kaihruai
a, P.C Girls' Headmistress NI. Zaithanchhungi'n hunserh a hmang a, Synod Education Board Secretary
Pu Lalvena Hnamte-in Report pe-in thawktute inhmelhriattirna nei a, Rev. J. Lalremsiama, Synod
Statistician-in thawktute Pathian hnenah tawngtaiin a hlan a, Synod Moderator Rev. R. Lalchangliana'n
Sikulpui hawngin thuchah a sawi a, Moderator chuan he zirna In hi Pathian ram dinnghehna leh
Chanchin Tha pawh dik taka a than chhoh zel theihna tur atana hmanraw tangkai tak lo ni sela, Mizoram
tana mi hman tlak, khawtlang leh chhungkaw tan pawha chhenfakawm anlo nih theihna turin zirtirtuten
theih tawpa tan la turin a fuih a, thinlung leh tihtak zeta missionary rilru pua thawk turin a chah bawk.
School Education Minister Pu Lalchhandama Ralte pawhin thusawiin Sikulpui a taka kalpui tura hawn a
ni leh ta chu lawmawm a tih thu sawiin, zirtirtute chu textbook knowledge ringawt ni lo, naupangte
theihna phawrh chhuahsak tura an theihna hmang turin a chah a; sorkar hnathawk tur lehkhathiam
ringawt ni lo, private sector thlenga chhawr tlak mithiam chher chhuah tum turin a fuih. Sorkar,
kohhran leh khawtlangte tangrualin Sikulpui chu ram siamthatna hmun pawimawh taka an siam leh theih
nan Education Minister chuan duhsakna a hlan a ni.

Sikulsen (Boys' Primary School) leh Sikulpui (Boys' Middle School) kai kawpa Sikulpui tia vuah tik hi
Zosap missionary-te'n an din a ni a, kum 1952 a?anga kum 2019 thleng (kum 67 chhung) Mizoram
sorkarin a enkawl hnuah May 29, 2019 khan Mizoram Synod kutah a hlan let leh a ni. Sikulpuiah hian
zirtirtu 13 leh zirtirtu ni lo thawktu dang pathum an awm mek a ni.

KTP
Central Kristian Thalai Pawl chuan Oct. 27 - Nov. 1, 2020 chhung hian Live TV Programme 'Pathian
Hnaih Hapta' buatsaih an tum.
Hripui leng avangin Kohhran leh thalaiten inkhawm kan neih hleih theih loh avangin Central KTP chuan
TV kaltlanga rawngbawlna neih hi tha-in a hria a, Live programme nei tur hian ruahmanna a kalpui mek
a ni. He hunah hian zan tin thuhriltu lar kan hriat tak takten Pathian thuchah an sawi ang a, mi mal
zaithiamte leh Mizoram Synod Choir ten zaia rawngbawlna an nei bawk ang.
Speaker turte hi Rev. K. Lalrinmawia, Rev. Vanlalbela, Rev. Lalzuithanga, Rev. Remlalfaka, Upa C.
Ngurthantluanga leh Pu Malsawmthara te an ni a. Hei bakah hian zaithiam zai ngaihthlak tur a awm
bawk ang.
Pathian Hnaih Hapta LIVE TV Programme hi zan dar 8:00 - 9:30 chhunga neih thin tur a ni a. Hruaina
Eng, LPS 1 leh Zonet Zawlbukah te tihchhuah tura ruahman a ni.

O Synod Mission Board leh ram pawn chet velna chanchin tlangpui
¢ October 21, 2020 (Nilaini) thlenga Synod Mission Board hnuaia Missionary te zinga Covid-19 kai
zat leh Field hrang hrang dinhmun chu hetiang hi a ni:
Mipa 13 leh Hmeichhia 27
Hrikai zat - 40
Enkawl lai - 12
Enkawl dam - 28
Field hrang hrang dinhmun:

Field Hri kai Enkawl mek  Dam
Arunachal & Assam Mission Field (East) 6 4 2
Arunachal & Assam Mission Field (North) 4 0 4
Arunachal & Assam Mission Field (West) 15 1 14
Assam 1 0 1
Barak 6 4 2
Delhi 1 0 1
Karbi Anglong 2 0 2
Masihi Sangati 1 0 1
Nepal 1 1 0
Tripura 3 0 3
TOTAL 40 10 30

¢ Arunachal & Assam Mission Field (West)

Oct. 18, 2020 (Pathianni) khan ringthar 6 Lal Isua zui turin an inpe.

¢ Siliguri Mission Field

Oct. 18, 2020 (Pathianni) khan Field chhung hmun hrang hrangah ringthar 19 Lal Isua zui turin an inpe.
¢ Home Mission North

Oct. 18, 2020 (Pathianni) khan ringthar 12 Lal Isua zui turin an inpe.

¢ Assam Mission Field

Oct. 18, 2020 (Pathianni) khan ringthar 2 Lal Isua zui turin an inpe.

O Synod Revival Dept.
Oct. 17 & 18, 2020 zan khan Aizawl DC atanga phalna pek angin Aizawl khawchhung hmun 14-ah
Synod Revival Speaker ten Street Preaching neiin hun an hmang a, thusawi bakah zaithiam hrang hrang
ten zaia rawngbawlna hun an hmang bawk. Street Preaching hi Oct. 24 & 25 zan leh Oct. 31 & Nov. 1
zanah te neih leh tura ruahman a ni. Tun dinhmunah Synod Revival Dept hnuaiah Synod Revival
Speaker 70 an awm mek a ni.

O PES
Oct. 21 - 23, 2020 chhungin PES dil thar pathum enfiah leh awmsa pathum tlawhin Pu P.C Vanlalhruaia,
Supervisor of Schools leh Upa Dr. Lalrintluanga, committee member te an kal.

O Synod Relief Fund
Tun hnaia harsatna hrang hrang neite hnenah Synod Relief Fund atangin chhawmdawlna hetiang hian

pek a ni.
S.No Khua Pek chhan Chhungkaw zat Pek zat
1. Damparengpui Hmarveng ~ Damlo 1 Rs. 8,000/-
2. Thingsai Damlo 1 Rs. 8,000/-
TOTAL Rs.16,000/-
O Zin

Oct. 23 & 24, 2020 chhung hian Khawzawl-ah FG&CC Centre tur enfiah turin Rev. B. Sangthanga,
Executive Secretary, Rev. Lalsangbera, FG&CC Director leh Pu Lalhriatrenga, J.E te an kal ang.

O Hruaina Eng FM Radio
OCTOBER 23, 2020 (FM Zoawi - Aizawl & Lunglei @ 7:30 p.m.):
Solo : Zoramchhani - I thu ka tan, Zaipawl : Mission Vengthlang Kohhran Zaipawl - Kan puang zel
dawn, Thusawi : Upa Dr. Lalrintluanga - Thalai nun kaihhruaina, Solo : R. Lalduhawmi - Aw, rinna

thuk nei ila, Zaipawl : Maubawk Kohhran Zaipawl - Ka tan a tawk Isua

O Susamachar Prasaran Programme :
OCTOBER 25, 2020 (Pathianni) 5:00 pm. :
Group/Choir/Solo : Aizawl Bethel Area Choir - Chhule, Group/Choir/Solo : Kristian Centre Zaipawl
- Tu Pyar Ka Sagar, Sermon : Rev. P.C Rohlira - Parmeswar Ke Samit Rahena, Group/Choir/Solo :
Aizawl Venglai - Hardin, Group/Choir/Solo : Durtlang Masihi Sangati - Ayega

O Moderator leh Executive Secretary-te Programme:
Rev. R. Lalchangliana : Moderator

Oct. 25, 2020 Sateek Bial leh Aibawk Bial

Oct. 26 - 30, 2020 Synod Committee peng hrang hrangah thu ang
Rev. Lianhmingthanga Sailo : Senior Executive Secretary

Oct. 24, 2020 Pastor Quarters enfel - Kawnpui

Oct. 26, 2020 Theological Education Board meeting
Oct. 28, 2020 Synod Pastor committee meeting

Oct. 29, 2020 SEC Emergency meeting

Oct. 31, 2020 Pastor Quarters enfel - Buarpui

Rev. B. Sangthanga : Executive Secretary

Oct. 26, 2020 Theological Education Board Meeting
Oct. 27, 2020 Synod Hospital Board meeting

Oct. 28, 2020 Synod Pastoral committee meeting
Oct. 29, 2020 SEC Emergency meeting

Oct. 30, 2020 SL&PB meeting

Rev. K. Lalrinmawia : Executive Secretary

Oct. 29, 2020 SEC Emergency meeting

PATHIAN THU ZIR DUH TAN

Presbyterian Bible School, Mission Veng-ah Certificate in Theology (C.Th) Admission hawn a ni a. Dil
duhte tan a hnuaia tarlan hi hriat tur a ni e.

Admission Form : Office hun chhungin Rs. 10/- a lei theih a ni

Dil hun chhung : November 27, 2020 (Zirtawpni) tlai dar 3:00 thleng

Dil thei chin : Class VII passed, kum 16 chin, Kohhran dan chhunga awm
Interview : December 1, 2020 (Thawhlehni) chawhma dar 10:00

Class tan hun : January 12, 2021 (Thawhlehni)

Zir hun chhung : January - April, 2021

Hrechiang duh tan Phone No. 0389-2317343/8201377892-ah zawh theih a ni.

Sd/-
Rev. P.B. Zosapthara
Principal, PBS

HRIATTIRNA

Kum 2021 atana Women Centre-a Puanthui leh Puantah zir duh tan dilna a thehluh leh theih tawh a. Dilna
form hi Kohhran Hmeichhe Dept., Synod Office-ah emaw mahni lawina Kohhran Hmeichhe Hruaitute
hnenah emaw ngaihven theih a ni ang.

Dil theih hun chhung : Nov. 6, 2020 (Zirtawpni) thleng

Interview : Nov. 13, (Zirtawpni) dar 10:00 atangin

A hmun : Synod Committee Room-I, Synod Offiice

Dilna Form hi Office lama thehlut thei lote tan a hnuaia Phone No. tarlanah te hian Online pawhin
thehluh theih a ni ang.

Phone No.: 9862306787 / 8731000964 / 9436198411

Students’ Helpline : 9856883377

